
Concello de Vigo

D2 OLGA ALONSO SUAREZ, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesion ordinaria do 1 de febreiro
de 2018 adoptou o seguinte acordo:

16.- PROXECTO DE ORDENANZA REGULADORA DO REXISTRO MUNICIPAL DE
ENTIDADES URBANISTICAS COLABORADORAS DO CONCELLO DE VIGO. EXPTE.
5180/401.

Visto o informe de fiscalizacion do 22/01/18, dase conta do informe-proposta de data
18/01/18, asinado pola técnica de Admon. Xeral, a xefa de Planeamento e Xestion e polo
xerente da Xerencia Municipal de Urbanismo, que di o seguinte:

Mediante Decreto 142/2016, do 22 de setembro, aprobouse 0 Regulamento da Lei 2/2016, do 10 de febreiro,
do Solo de Galicia, cuxo artigo 322.6 do RLSG habilita aos Concellos a crear, regular e xestionar un rexistro
de entidades urbanisticas colaboradoras radicadas no seu ambito territorial.

O dia 27.04.2017, a Xunta de Goberno Local acordou abrir o trdmite de consulta publica previsto no artigo
133 da Lei 39/2015, de 1 de outubro, para a elaboracion e aprobacion da Ordenanza reguladora do Rexistro
de Entidades Urbanisticas Colaboradoras do Concello de Vigo por prazo de vinte dias.

O dia 02.08.2017, o Xefe do Servizo de Administracion electronica informou que o devandito periodo de
consulta abriuse con data 05.05.2017 e pechouse sen que se presentasen achegas ou suxestions.

O dia 18.12.2017, a Vicepresidenta da XMU resolveu encomendar a redaccion e tramitacién da nomeada
ordenanza 4 oficina de planeamento e xestién da XMU.

En data 17.01.2018 foi elaborada a Memora xustificativa que obra no expediente.

FUNDAMENTOS LEGAIS OU VALORACION XURIDICA
- Constitucién Espafiola de 1978 (CE).

- Lei 39/2015, do 1 de outubro, do procedemento administrativo comin das Administracions Publicas
(LPACAP).

- Lei 2/2016, do 10 de febreiro, do Solo de Galicia (LSG).

- Decreto 143/2016, do 22 de setembro, polo se aproba o Regulamento da Lei 2/2016, do 10 de febreiro, do
Solo de Galicia (RLSG).

- RDL 7/2015, do 30 de outubro, polo que se aproba o texto refundido da Lei de Solo e Rehabilitacion
Urbana.

- Lei 19/2013, do 9 de decembro, da Lei de Transparencia, acceso a informacién publica e bo goberno
- Lei 7/1985, do 2 de abril, Reguladora das Bases de Réxime Local (LRBRL).
- Decreto 17.06.1955, Regulamento de Servizos das Corporacions Locais (RSCL).

- Real Decreto 2568/1986, de 28 de novembro, Regulamento de organizacion, funcionamento e réxime
xuridico das entidades locais (ROF).

- Real Decreto Lexislativo 781/1986, de 18 de abril, Texto Refundido das disposicions legais vixentes en

materia de réxime local (TRRL).
- Lei 5/1997, de 22 de xullo, de Administracion Local de Galicia (LALGA).

- Regulamento orgénico regulador do Pleno do Concello de Vigo (A.D. Pleno do 30.05.2016; BOP num. 114
do 15.06.2016).

- Directrices para a elaboracion no Concello de Vigo do Plan Normativo Anual e para a avaliacion normativa
(XGL do 31.08.2017).

- Plan Normativo Anual do Concello de Vigo para o ano 2018 (Pleno do 29.11.2017)

. Xustificacion da iniciativa

De conformidade co disposto no artigo 2 da Lei 2/2016, do 10 de febreiro, do Solo de Galicia (en diante,
LSG), a direccion e control da actividade urbanistica constitien unha funcién publica que corresponde
exercer & administracion urbanistica competente, correspondendo aos municipios 0 exercicio como
competencias propias de todas aquelas facultades que lles son atribuidas pola LSG en materia de
planeamento, xestion, execucion e disciplina urbanistica, proteccion do patrimonio histérico, promocién e
xestién da vivenda de proteccién publica, conservacion e rehabilitacion da edificacion, agas que estean
expresamente atribuidas a outras Administracions (artigo 12 da LSG).

De acordo co disposto no artigo 94.1 da LSG, a xestion do planeamento urbanistico corresponde aos
municipios, se ben o seu artigo 2.2 posibilita que a xestién da actividade urbanistica poda desenvolverse ben
directamente por aqueles ou a través das formas legalmente previstas e das autorizadas pola lexislacion
reguladora da administracion actuante. Precisamente, o artigo 4 do Real decreto lexislativo 7/2015, do 30 de
outubro, polo que se aproba o Texto refundido da Lei de Solo e Rehabilitacion Urbana aposta polo fomento
da iniciativa privada na xestién publica urbanistica.

Asi pois, non sé posibilitase, senén que tamén trata de fomentarse, a intervencion e protagonismo dos
particulares nesta materia, organizados a través de entidades urbanisticas colaboradoras dependentes da
Administracion urbanistica actuante

Doutra banda, os artigos 322 e 323 do Decreto 143/2016, do 22 de setembro, polo que se aproba o
Regulamento da Lei do Solo de Galicia (en diante, RLSG), establece que os propietarios poderan participar
na xestién urbanistica do solo a través da constitucion de entidades urbanisticas colaboradoras suxeitas a
tutela do Concello. Tratase de entidades de natureza administrativa, con personalidade xuridica propia e que
contan por plena capacidade xuridica para o cumprimento dos seus fins.

Pola sua parte, o Concello de Vigo desenvolve unha importe actividade na materia da xestion urbanistica,
exercendo funcions de tutela, fiscalizacion e control de multiples entidades urbanisticas colaboradoras.

Os artigos 26 e 27 do Real decreto 3288/1978, do 25 de agosto, polo que se aproba o Regulamento de
xestion urbanistica para o desenvolvemento e aplicacién da Lei sobre réxime do solo e ordenacion urbana,
exixian a inscricion destas entidades no Rexistro de Entidades Urbanisticas Colaboradoras autonémico
correspondente, momento a partir do que adquiririan personalidade xuridica.

Non obstante, tales preceptos deixaron de ser aplicables na nosa comunidade auténoma a partir da entrada
en vigor do Decreto 143/2016, do 22 de setembro, polo que se aproba o Regulamento da Lei do Solo (no
sucesivo, RLSG), por mor do establecido na sua disposicion derradeira segunda, letra c) e, asi mesmo, o
RLSG, suprimiu, na sta Disposicion adicional primeira, o Rexistro de entidades urbanisticas colaboradoras
dependente da Xunta de Galicia, ao non ser tal inscricion, de acordo coa xa referida normativa urbanistico-
autondmica, presuposto para que adquiran plena personalidade xuridica.

lo de Vigo

Con todo, 0 artigo 322.6 do RLSG habilita aos Concellos a crear, regular e xestionar un rexistro de entidades
urbanisticas colaboradoras radicadas no seu ambito territorial.

A creacidn, regulacion e xestion do Rexistro municipal de entidades urbanisticas colaboradoras pofierd a
disposicion desta Administracion urbanistica e dos interesados, unha ferramenta que permita incorporar a un
rexistro propio e organizado, como minimo, os datos ata agora consignados no Rexistro de Entidades
Urbanisticas Colaboradoras dependente da Xunta de Galicia, asi como aqueles outros que afectan ao
funcionamento das entidades xa existentes e das que se constitian no futuro, para o mais eficaz segumento
da xestién urbanistica e da custodia e manexo da informacion relevante dunhas entidades que exercen
funcions publicas de caracter urbanistico.

Dado o obxecto, contido e fins desta iniciativa non se observan cuestiéns a valorar por razéns de impacto de
Xénero.

II. Competencia municipal

A Administracién local dispon da potestade regulamentaria como medio xuridico exorbitante para o
cumprimento dos seus fins, sendo asi que o principio de autonomia municipal, recofiecido
constitucionalmente, ten unha primeira e fundamental manifestacion nesta potestade administrativa (arts
4.1.a) da Lei 7/1985, do 2 de abril, Reguladora das Bases de Réxime Local, 6.1.a) da Lei 5/1997, de 22 de
xullo, da Administracion local de Galicia e correlativos).

Pola sta parte, o artigo 25.2 da LRBRL establece que o municipio exercera en todo caso como competencia
propia, nos termos da lexislacion do Estado e das Comunidades Auténomas, nas seguintes materias: “a)
Urbanismo: planeamento, xestion, execucion e disciplina urbanistica (...)".

Neste senso, de acordo co preceptuado no artigo 2 da Lei 2/2016, do 10 de febreiro, do Solo de Galicia, a
direccion e control da actividade urbanistica constitien funciéns publicas a exercer pola administracion
urbanistica competente, correspondendo aos municipios 0 exercicio, como competencia propia, de todas as
facultades que lles son atribuidas pola LSG en materia de planeamento, xestién, execucion e displina
urbanistica, entre outras (artigo 12 da LSG). E, concretamente, o artigo 94.1 da LSG residencia nos
municipios a xestién do planeamento urbanistico, 0 que se realizara mediante algin dos sistemas de
actuacion, directos ou indirectos, legalmente previstos e regulamentariamente desenvolvidos.

Neste contexto, o artigo 322.6 do RLSG faculta aos Concellos a crear, regular e xestionar un rexistro de
entidades urbanisticas colaboradoras radicadas no seu ambito territorial.

Ill. Procedemento de aprobacion

Na actualidade, a Lei 39/2015, do 1 de outubro, do Procedemento administrativo comun das Administracions
Publicas incorpora un Titulo VI, relativo ao exercicio da potestade normativa, no que se enuncian 0s
principios de: legalidade, necesidade, oportunidade e acerto das disposicion de caracter xeral, que deben
garantirse e xustificarse a través dos estudos e informes previos, memorias econdmicas, avaliacions e outras
técnicas que a lexislacion sectorial poda requirir. E, dado o caracter basico desta norma legal, os seus
preceptos deben relacionarse cos tdmen basicos da Lei 7/1985, do 2 de abril, Reguladora das Bases de
Réxime Local.

Neste senso, en aplicacion do artigo 132 da LPACAP o Pleno do Concello de Vigo, en sesion ordinaria do
29.11.2017, acordou a aprobacién do Plan anual normativo do Concello de Vigo para o ano 2018. Dado que
a presente iniciativa non figura nel, pese a ter xa superada naquela data a fase de consultas determinada no

artigo 133 da LPACAP. E por elo, que para garantir a observancia das “Directrices para a elaboracion no
Concello de Vigo do Plan Normativo Anual e para a avaliacion normativa” aprobadas pola Xunta de Goberno
Local en sesién ordinaria do 31.08.2017, nas que se recolle o suposto de iniciativas non incluidas no Plan
Anual Normativo aprobado, realizarase, en tempo e forma, a conseguinte remision da iniciativa tramitada a
Secretaria xeral do Pleno.

Asi mesmo, de acordo cos artigos 49 da LRBRL e 133 da LPACAP, logo da consulta referida no artigo 133 da
LPACAP, logo do informe que emita o Interventor municipal, seguirase o seguinte procedemento:

- Aprobacién, no seu caso, pola Xunta de Goberno Local do proxecto de ordenanza
- Ditame do Consello da Xerencia Municipal de Urbanismo
- Aprobacién inicial polo Pleno, no seu caso.

- Informacion publica e audiencia dos interesados polo prazo minimo de trinta (30) dias para a
presentacion de reclamacions e suxestions. Publicacion no portal web do Concello de Vigo
(LPACAP).

- Resolucién de todas as reclamacions e suxestions presentadas dentro do prazo e aprobacion
definitiva, no seu caso, polo Pleno.

De non se presentar ningunha reclamacion ou suxestion, entenderase definitivamente adoptado o acordo ata
enton provisional.

Consonte ao previsto no artigo 70.2 da LRBRL entrard en vigor unha vez aprobada definitivamente polo
Pleno e publicada integramente o seu texto no Boletin Oficial da Provincia, unha vez transcorrido o prazo
previsto no artigo 65.2 da LRBRL. Asi mesmo, publicarase na paxina web http://www.hoxe.vigo.org e no
Portal de Transparencia. O acordo publicarase tamén nos taboleiros de editos da XMU e do Concello de Vigo
para xeral cofiecemento.

IV. Organo competente.

Consonte ao artigo 127 da LRBRL correspondelle & Xunta de Goberno Local a aprobacion dos proxectos de
ordenanzas e dos regulamentos, incluidos os organicos, con excepcion das normas reguladoras do Pleno e
das stas comisions. E por elo, que por proposta do Consello da XMU (artigo 10.1° dos Estatutos da XMU),
someterase o0 proxecto & aprobacién da Xunta de Goberno Local, para a sUa aprobacion inicial, se procede,
polo Pleno do Concello de Vigo previo ditame do Consello da XMU.

Por canto antecede proponse, sen prexuizo do que resulte do informe do Interventor municipal a recabar logo
da formulacion do presente informe-proposta, a adopcion do seguinte ACORDO,

PRIMEIRO: Aprobar inicialmente a Ordenanza reguladora do Rexistro municipal de entidades urbanisticas
colaboradoras do Concello de Vigo, co texto que se transcribe ao final deste acordo.

SEGUNDO: Abrir un periodo de informacion publica e audiencia polo prazo de trinta (30) dias para a
presentacién de reclamaciéns e suxestions mediante anuncio que se inserird no “Boletin Oficial” da provincia,
no “Taboleiro de Edictos” do Concello e na péxina web http://www.hoxe.vigo.org. Darase igualmente
cumprimento as esixencias da Lei 19/2013, do 9 de decembro, da Lei de Transparencia, acceso a
informacion publica e bo goberno.

Concello de Vigo

TERCEIRO: Declarar que, consonte ao establecido no artigo 49.c) da LRBRL, de non se presentar ningunha
reclamacion ou suxestion, entenderase definitivamente aprobado o acordo ata entén provisional, debendo
publicarse o texto integro da Ordenanza no BOP, entrando en vigor cando tefia transcorrido o prazo previsto
no artigo 65.2 da Lei 7/1985, do 2 de abril, Reguladora das bases de réxime local.

Con data 25/01/18, o Consello de Xerencia da Xerencia Municipal de Urbanismo, adoptou
0 seguinte acordo: “elevar a Xunta de Goberno Local a presente proposta para a sUa
resolucion”.

Acordo
A Xunta de Goberno local aproba a proposta contida no precedente informe.

ORDENANZA REGULADORA DO REXISTRO MUNICIPAL DE ENTIDADES
URBANISTICAS COLABORADORAS DO CONCELLO DE VIGO

PREAMBULO
As entidades urbanisticas colaboradoras constitien a mais xenuina expresion da colaboracién dos
particulares na xestion urbanistica, como entes instrumentais que asumen funciéns publicas para a mais
eficaz xestion e execucion do planeamento urbanistico.

Na nosa comunidade autonoma esta colaboracion ven recofiecida no artigo 322.1 do Decreto 143/2016, de
22 de setembro, polo que se aproba 0 Regulamento da Lei 2/2016, de 10 de febreiro, do Solo de Galicia (no
sucesivo, RLSG) que habilita aos propietarios a participar na xestion urbanistica mediante a creacion de
entidades urbanisticas colaboradoras dependentes da Administracion urbanistica actuante, a quen
competerd, segundo o artigo 10.1 do Real decreto lexislativo 7/2015, de 30 de outubro, polo que se aproba o
Texto refundido da Lei de solo e rehabilitacion urbana (TRLSRU), a aprobacién dos seus estatutos, momento
a partir do que adquiriran personalidade xuridica.

Estas entidades estan dotadas de personalidade xuridica propia e independente da dos membros que a
integran e da Administracion actuante da que dependen, tefien a sta propia capacidade xuridica, de obrar e
procesual e, como tales, dispofien do seu propio réxime de obrigas e resposabilidades e dun especial réxime
estatutario que define a sta estrutura e funcionamento dentro do marco legal que as define.

Con base ao establecido no artigo 27 do Decreto 3288/1978, de 25 de agosto, polo que se aproba o
Regulamento de xestion urbanistica para o desenrolo e aplicacion da Lei sobre réxime do solo e ordenacion
urbana (afectado pola disposcién derradeira segunda do RLSG) e demais normativa concordante, na nosa
comunidade autdnoma estas entidades inscribianse no Rexistro de Entidades Urbanisticas Colaboradoras
dependente da Xunta de Galicia, momento a partir do que adquiririan personalidade xuridica propia. Hoxe,
sen embargo, este requisito queda substituido polo da aprobaciéon dos seus estatutos (artigo 10 do
TRLSRU). Neste senso, compre sinalar como o Rexistro de Entidades Urbanisticas Colaboradoras
autondémico foi suprimido por mor da disposicion adicional primera do RLSG, en consonancia coa regulacion
da materia derivada do Real decreto lexislativo 7/2015, do 30 de outubro, polo que se aproba o Texto
refundido da Lei de Solo.

Con todo, o artigo 322.6 do RLSG habilita aos Concellos a crear, regular e xestionar 0s seus propios rexistros

administrativos das entidades urbanisticas colaboradoras radicadas no seu ambito territorial.

Pois ben, malia a non obrigatoriedade deste tipo de rexistros, o certo é que se trata dun instrumento Gtil como
ferramenta para o control e seguemento da actividade destas entidades, facilitando o exercicio das funcions
de control, fiscalizacion e tutela que ten asumidas a Administracion urbanistica, ademais de contribuir &
transparencia no exercicio da funcién publica urbanistica, sendo asi que responde aos principios de
necesidade e eficacia. A levanza organizada dun rexistro no que se consignen os datos organizativos mais
relevantes das entidades urbanisticas colaboradoras permite un control mais eficiente das funciéns
administrativas, conténdose nesta iniciativa, de acordo co principio de proporcionalidade, a regulacion
imprescindible para atender tales finalidades de forma coherente co resto do ordenamento xuridico e,
singularmente, en exercicio da habilitacion contida no artigo 322.6 do RLSG.

Desta forma, a norma opta pola simplificacién de tramites e fomenta a iniciativa municipal na inscricion dos
diferentes actos e datos, favorecendo o mais eficiente control do funcionamento das entidades urbanisticas
colaboradoras e evitando cargas administrativas innecesarias.

Conseguintemente, harmonizando cos diferentes principios consignados no artigo 129 da LPACAP, a norma
responde aos principios de necesidade e eficacia, proporcionalidade, seguridade xuridica, transparencia e
eficiencia.

Xa que logo, accederan ao Rexistro aqueles datos que tefian relevancia dende o punto de vista das funciéns
publicas que tefien encomendadas e que afectan directamente & composicién deste tipo de entidades, asi
como ao seu funcionamento no d&mbito da xestién urbanistica. Asi mesmo, o control da levanza organizada
destes datos procurard unha maior concienciacion sobre a importancia da identificacion dos membros de
cada entidade, coas posibles subrogaciéns que puideran terse producido, asi como dos seus drganos de
goberno, entre outras, cuestions, e todo elo sen xerar novas cargas administrativas innecesarias ou
accesorias, fomentandose a incorporacién ao Rexistro de oficio dos actos e datos comunicados.

Reforzase, desta forma, a seguridade xuridica do sistema e a transparencia no funcionamento dunhas
entidades que, en definitiva, exercen funcions publico-urbanisticas de caracter administrativo, tales como: a
xestion urbanistica, a execucion do planeamento e a conservacion das obras de urbanizacion; cumprindose,
asi mesmo, coas previsions legais a respecto do acceso e participacion activa dos destinatarios tanto durante
a elaboracién da norma como cara a sua publicidade e cofiecemento.

Asi mesmo, dotarase a este Rexistro de certa flexibilidade co fin de que poidan incorporarse tamén outro tipo
de entidades ademais das estritamente recofiecidas na referida normativa autondémica, tales como as
asociacions administrativas facultadas pola lexislacion estatal de referencia para actuar no mercado
inmobiliario con plena capacidade xuridica e que, na actualidade relaciénanse co deber de conservacion e
participacion en actuaciéns de rexeneracion e renovacion urbanas, asi como aquelas que contemple a
normativa autonémica que regule ese tipo de intervencions, sempre que compartan esa natureza de
entidades urbanisticas colaboradoras.

E por elo, que resultando conveniente a creacion dun Rexistro municipal propio no que se leven, consignen e
arquiven aqueles datos e acordos considerados maéis relevantes para o funcionamento e seguimento das
entidades urbanisticas colaboradoras dependentes do Concello de Vigo, considérase acaido exercitar a
habilitacién contida no referido artigo 322.6 do RLSG e poder, asi, dispofier dun instrumento de control propio
e con plenos efectos xuridicos, que contriblla ao exercicio das funciéns urbanisticas encomendadas a esta
Administracion tutelante.

Desta forma, a inscricion no Rexistro municipal ainda que non resulta un requisito exixible para a adquisicion
de personalidade xuridica propia, permitird dispofier dunha relacion actualizada e organizada dos mais
relevantes actos, datos e informacion que afectan ao funcionamento de cada entidade urbanistica
colaboradora, dotando a esta ferramenta, para maior garantia xuridica, das formalidades e efectos xuridicos
propios dun instrumento desta natureza.

CAPITULO 1. DISPOSICIONS XERAIS
Artigo 1. Obxecto.

A presente Ordenanza ten por obxecto regular o Rexistro municipal de entidades urbanisticas colaboradoras
dependentes do Concello de Vigo, creado ao abeiro do disposto no artigo 322.6 do Decreto 143/2016, do 22
de setembro, polo que se aproba o Regulamento da Lei 2/2016, de 10 de febreiro, do Solo de Galicia
(RLSG), en aplicacion do que os concellos poderan crear, regular e xestionar un rexistro administrativo de
entidades urbanisticas colaboradoras radicadas no seu ambito territorial.

Artigo 2. Ambito de aplicacion.

1. A presente Ordenanza aplicarase a todas aquelas entidades urbanisticas colaboradoras constituidas ou
gue se constitdlan no termo municipal de Vigo para a xestién urbanistica.

De acordo co establecido no artigo 323 do RLSG, as entidades urbanisticas colaboradoras tefien caracter
administrativo e dependen, nesta orde, da Administracion urbanistica actuante. Dispofien de personalidade e
capacidade xuridica propias para o cumprimento dos seus fins.

2. Tefien a condicién de entidades urbanisticas colaboradoras, de conformidade coa clasificacion establecida
no artigo 322.2 do RLSG:

a) As asociacions administrativas de propietarios no sistema de cooperacion
b) As entidades urbanisticas de xestion no sistema de concerto

¢) As xuntas de compensacion

d) As entidades urbanisticas de conservacion

Teran esta mesma condicion todas aquelas entidades que con esta mesma natureza sexan recofiidas pola
normativa urbanistica.

Artigo 3. Natureza
O Rexistro Municipal de Entidades Urbanisticas Colaboradoras ten a consideracion de rexistro administrativo,
electrénico e publico e nel se inscribiran todas as entidades urbanisticas colaboradoras constituidas e que se

constitian para o desenvolvemento e xestién urbanistica.

CAPITULO Il. FUNCIONAMENTO E ORGANIZACION DO REXISTRO DE ENTIDADES URBANISTICAS
COLABORADORAS

Artigo 4. Responsable do rexistro

O Servizo competente en materia de xestion urbanistica ser4 o responsable da levanza do Rexistro, asi
como do mantemento, actualizacion, coordinacion e seguemento dos datos que nel se consignen, da practica

das inscriciéns e anotacidns que resulten procedentes e da expedicién de copias, informes e certificacions,
cando proceda.

Artigo 5. Inscricidns

Causaran alta no rexistro as entidades urbanisticas colaboradoras, de oficio e sen necesidade de previa
solicitude polos interesados, aquelas entidades que figuraran inscritas, antes da entrada en vigor desta
Ordenanza, no Rexistro de Entidades Urbanisticas Colaboradoras dependente da Xunta de Galicia.

As demais entidades inscribiranse logo da sua formal constitucion e, nos casos nos que o exixa a normativa
de aplicacion, da sua aprobacion pola Administracion actuante.

A inscricion daqueles acordos ou datos que non requiran de aprobacion municipal producirase previa
solicitude da entidade urbanistica colaboradora. Entederase implicita esta solicitude coa presentacion,
perante a Administracion tutelante, dos acordos e datos susceptibles de acceder ao Rexistro, via inscricion
e/ou via deposito.

Na inscricién da entidade urbanistica colaboradora faranse constar os seus datos identificativos e un cddigo
diferenciador.

As entidades urbanisticas colaboradoras seran responsables de comunicar ao Concello de Vigo, a través da
Xerencia Municipal de Urbanismo, e instar a aprobacién municipal nos casos nos que o exixa a normativa de
aplicacién, de calquera modificacion que se produza nalgin dos apartados referidos no artigo 6.2 desta
Ordenanza.

Artigo 6. Organizacién

1.0 Rexistro levarase en soporte electronico e estara constituido por seccidns e subseccions nas que se
consignaran os diferentes datos de todas as entidades que causen inscricion.

O rexistro dividirase nas seguintes seccidns en funcién do caracter de cada unha das entidades constituidas:

a) xuntas de compensacion

b) asociacions administrativas de propietarios
c) entidades urbanisticas de xestion

d) entidades urbanisticas de conservacion

e) outras entidades urbanisticas colaboradoras

2. Cada entidade urbanistica colaboradora inscrita dentro da sta seccion rexistral dara lugar aos seguintes
apartados ou subseccions:

1) Asento de inscricién

2) Acordo de constitucion

3) Estatutos e bases de actuacion
4) Membros do drgano reitor

5) Listaxe de xunteiros

6) Outros

7) Entidades canceladas

3. No asento de inscricidén consignaranse o0s seguintes apartados:

- N.° de rexistro (codigo diferenciador)

- Data de inscrici6n

- Denominacion da entidade

- Domicilio social

- Cargos

- Obxecto e fins

- Documento de constitucién da entidade/data de aprobacion

4. Ao apartado correspondente ao acordo de constitucién incorporarase un exemplar orixinal ou copia
auténtica do acordo e da escritura publica de constitucion.

5. Ao apartado correspondente dos estatutos e bases de actuacién incorporarase un exemplar orixinal ou
copia auténtica dos estatutos e bases de actuacion da entidade e as stias modificaciéns, consignandose, asi
mesmo, a data de aprobacién en cada caso.

6. Ao apartado correspondente & incricibn dos membros do Grgano reitor, consignaranse os datos
identificativos das persoas que ocupan os distintos cargos do dito érgano, deixando constancia da data de
designacion/aceptacién do cargo, prorrogas e renovacions que sexan comunicadas. A renovacion dos cargos
non dara lugar a eliminacién das inscricions anteriores, polo que sempre deixarase constancia das persoas
que ostentaron cada cargo en cada momento.

7. No apartado destinado 4 listaxe de xunteiros, figuraran estes e as stas modificacions, cos seguintes datos
minimos: nome e apelidos, dni, enderezo, data de incorporacion/adhesion, parcelas cuxa titularidade lle
corresponda, cuota de participacion e data na que tefia lugar, de ser o caso, a subrogacion. As subrogacions
non produciran a eliminacién das inscriciéns dos xunteiros subrogados de tal forma que se deixe sempre
constancia das persoas propietarias en cada momento.

8. No apartado “Outros” incorporaranse outros datos de interese non contemplados nas anteriores
subseccions (tales como, datas de aprobacién de instrumentos de equidistribucién, operaciéns xuridicas
complementarias, conta de liquidacion definitiva, etc.).

9. O Rexistro dispord dun “histérico” ao que se incorporaran os datos e incricions correspondentes as
entidades urbanisticas colaboradoras canceladas.

10. Todos os documentos que accedan ao Rexistro deberdn ser orixinais ou copias debidamente
autenticadas.

Artigo 7. Cancelacion

Practicarase a cancelacién da inscricién das entidades urbanisticas colaboradoras cando sexa aprobada a
sta disolucion pola administracion urbanistica actuante por concorrer algin dos supostos legalmente
previstos para lexitimar a dita disolucién ou ben por resolucion xudicial firme.

A cancelacion requirira da previa formalizacion da disolucion en escritura publica ou documento protocolizado
notarialmente nos termos do exixido no artigo 328.2 do Decreto 143/2016, de 22 de setembro, polo que se
aproba o Regulamento da Lei do Solo de Galicia.

En todo caso, a practica do asento de cancelacién non significara a desaparicién das inscricions e demais
asentos que tiveran sido practicados a respecto da entidade cancelada, que deberan ser conservados pola
administracién urbanistica actuante.
Artigo 8. Asento de rectificacion
Os errores materiais, de feito ou aritméticos, que se detecten no contido dos asentos practicados, seran
rectificados, de oficio ou a instancia de parte, polo encargado do Rexistro mediante anotacion de
rectificacion.
Artigo 9. Nota ao marxe
Poderan acceder ao Rexistro mediante nota ao marxe aqueles datos ou circunstancias cuxa constancia se
estime de interese para o bo funcionamento do seguemento da xestion urbanistica e que non dean lugar a
practica de inscricions.

CAPITULO lIl. EFICACIA E ACCESO
Artigo 10. Eficacia

Os datos consignados no Rexistro presumiranse validos e veraces, agas proba en contrario, polo que
produciran plenos efectos. Asi mesmo, presumirase a validez e eficacia dos documentos nel depositados.

Artigo 11. Acceso ao rexistro

Tera lugar na forma establecida na lei procedimental comin e demais que rexan 0 acceso aos rexistros
publicos.

Os datos persoais que figuren no rexistro estaran protexidos pola lexislacion reguladora da proteccion de
datos de caracter persoal.

Artigo 12. Certificaciéns e copias

Nos casos nos que sexa autorizado, expediranse certificacions dos datos que se consignen no Rexistro ou
copias dos documentos que figuren nel, sen que con elo quede habilitado o solicitante/consultante para o
tratamento posterior deses datos ou a sUa inclusion nun ficheiro dos previstos na Lei organica 15/1999, de 13
de outubro, de Proteccion de datos de caracter persoal. A expedicion de certificados e copias estara suxeita
ao previo aboamento das taxas vixentes no Concello de Vigo.

Artigo 13. Taxa

Pola préactica das inscriciéns devengaranse as taxas que legalmente se aproben polo Concello de Vigo.
Disposicién adicional tinica

No caso de entidades urbanisticas colaboradoras constituidas antes da entrada en vigor desta Ordenanza,

cando as circunstancias do caso o xustifiquen, sera suficiente coa inscricion no Rexistro Municipal de
Entidades Urbanisticas Colaboradoras dos datos identificativos da entidade, domicilio social e membros do

organo reitor que consten no Rexistro de Entidades Urbanisticas Colaboradoras dependente da Xunta de
Galicia, sen prexuizo do que, os actos posteriores a sua entrada en vigor deberan ter acceso ao Rexistro.

Disposicion final tinica

Esta ordenanza entrara en vigor cando, publicado o texto integro no Boletin Oficial da Provincia, transcurrira
0 prazo previsto no artigo 65.2 da Lei 7/1985, de 2 de abril, reguladora das bases de réxime local (en diante,

LRBRL), de conformidade co establecido no artigo 70.2 da LRBRL.

E para que asi conste e produza os seus efectos, emito a presente certificaciébn coa
salvedade do artigo 206 do Regulamento de organizacién, funcionamento e réxime
xuridico das entidades locais, de orde do Excmo. Alcalde, en Vigo a data da sinatura

dixital.
CCA/me
V.e Pr.

O ALCALDE,
Abel Caballero Alvarez.

